
Inngangur 

 

Í maí og júní 2016 var framkvæmd könnun meðal dagforeldra í Reykjavík. Þetta er í sjötta 

sinn sem slík könnun hefur verið gerð meðal dagforeldra. Engin skýrsla var gefin út 2014 

vegna ónægrar þátttöku en fyrsta könnunin sem var gerð meðal dagforeldra var árið 2006.  

Markmið könnunarinnar var að kanna m.a. skipulag daggæslu, upplýsingagjöf til foreldra, 

ráðgjöf til dagforeldra og eftirlit með starfseminni. Sendar voru út 155 beiðnir um þátttöku á 

netfang dagforeldra en einnig var hringt í hluta þeirra til að auka þátttöku í könnuninni. 

Svarhlutfall í könnuninni var 72%.  

Tafla 1. Svarhlutfall 

 

Sent Svör Svarhlutfall  

155 112 72% 

 

 

Rúmlega helmingur dagforeldrana hafði starfað í 2 til 10 ár en 40% höfðu starfað í 14 ár eða 

lengur eins og sjá má í töflu 2. Flestir dagforeldranna störfuðu í hverfi Laugardals og 

Háaleitis eða um 28%.  

Tafla 2. Starfsreynsla sem dagforeldri 

 

Dálkur1 Fjöldi Hlutfall 

1 ár eða skemur 5 5% 

2-4 ár 19 18% 

5-7 ár 17 16% 

8-10 ár 19 18% 

11-13 ár 2 2% 

14 ár eða lengur 42 40% 

Samtals 104 100% 

 

 

Tafla 3. Hverfi sem daggæslan tilheyrir 

 

Dálkur1 Fjöldi Hlutfall 

Breiðholti 25 24% 

Árbæ/Grafarholti 26 25% 

Grafarvogi/Kjalanesi 16 15% 

Laugardal/Háaleiti 29 28% 

Miðborg/Hlíðum 5 5% 

Vesturbæ 3 3% 

Samtals 104 100 

Niðurstöður 

Skipulag daggæslu 

 

Hjá öllum dagforeldrunum komu börn og foreldrar fyrst í stutta heimsókn áður en eiginleg 

aðlögun hófst. Einnig kynntu langflestir dagforeldrar foreldrum reglur um niðurgreiðslur, 

gerðu skriflegan dvalarsamning og voru með foreldraviðtal áður en vistun barns hófst. Mjög 

fáir dagforeldrar voru með formlega foreldrafundi fyrir foreldrahópinn.  

 

 
Mynd 3. Hvað af eftirfarandi á við um þína daggæslu? 

Hjá langflestum dagforeldrum kemur barn einu sinni í heimsókn áður en aðlögun hefst en 

þó var það tvisvar sinnum hjá 27% dagforeldra.  

Spurt var um upplýsingaflæði til foreldra og kom fram að í langflestum tilvika var um 

munnleg samskipti að ræða en í helmingi tilvika var einnig notast við upplýsingatöflu. Mjög 

lítill hluti dagforeldra notaðist við sms skilaboð eða nýtti heimsíðu sem upplýsingagjöf.  

Alltaf Oftast Sjaldan Aldrei

Mynd 4.  Hvernig fer upplýsingagjöf til foreldra fram?1 

Annað sem var nefnt var t.d. samskiptabók, mappa, tölvupóstur, lokaðan facebook hóp eða 

hringt til foreldra. 

 

Eftirlit og ráðgjöf 

 

Dagforeldrar voru að langmestu leyti ánægðir með eftirlit með starfssemi þeirra. Þeir voru 

ánægðir með fjölda heimsókna á ári sem eru 3, að eftirlitið taki á þeim þáttum sem eru 

mikilvægir og að fá niðurstöður sendar með tölvupósti eins og mynd 5 sýnir.  

 

Mynd 5. Hversu sammála eða ósammála ertu fullyrðingum um eftirlit? 

 

 

                                                           
1
 Merkja mátti við allt sem við átti og því er samanlagt hlutfall hærra en 100%. 

Ánægja með eftirlitið hefur vaxið frá síðustu könnunum sem sjá má á mynd 6 og er nú 87% 

en var 80% 2012.  

 

Mynd 6. Hversu ánægð(ur) eða óánægð(ur) ertu með eftirlitið? 

Daggæsluráðgjafar á vegum þjónustumiðstöðva heimsækja hverja daggæslu að minnsta 

kosti einu sinni á ári og voru því dagforeldrar spurðir út stuðning þeirra við starfið. 

Langflestir voru ánægðir með þann faglega stuðning og ráðgjöf sem þeir fá við starfið eða 

76%. Einnig voru nær 90% dagforeldra ánægðir með fjölda heimsókna frá daggæsluráðgjafa, 

með samskiptin við hann og síðustu heimsókn. 

 

Mynd 7. Hversu sammála eða ósammála ertu fullyrðingum um ráðgjöf? 

Samvinna 

 

Dagforeldrar voru spurðir með hvaða aðilum þeir væru í markvissri samvinnu við og voru 

73% þeirra í samvinnu við aðra dagforeldra. Aðeins 26% voru í samvinnu við 

þjónustumiðstöð og 14% við leikskóla í hverfinu eins og sést á mynd 8.  

 

Mynd 8. Samvinna og samstarf 

Þeir dagforeldrar sem ekki voru í neinni samvinnu voru spurðir hvort þeir hefðu áhuga á 

því. Á mynd 9 má sjá að rúm 60% myndu vilja vera í samvinnu við leikskóla í hverfi 

daggæslunnar og um helmingur við þjónustumiðstöð eða aðrar daggæslur.   

 

Mynd 9. Værir þú til í samvinnu við umrædda aðila? 

Mesta samvinna dagforeldra var við aðra dagforeldra og var spurt nánar út í þá samvinnu. Í 

langflestum tilvikum voru dagforeldrar að hittast með börnin en einnig var ráðgjöf eða 

stuðningur varðandi börn og foreldra stór hluti af samvinnunni eins og sjá má á mynd 10. Í 

um helmingi tilvika sóttu dagforeldrar námskeið eða fræðslu saman og einnig sóttu þeir 

sauma- eða prjónaklúbba saman utan vinnutíma.  

8 
 

 

Mynd 10. Í hverju felst samvinnan við aðra daggæslu? 

 

Námskeiðsdagur dagforeldra er haldinn einu sinni á ári og var hann síðast 11. mars 2016. 

Dagforeldrar voru spurðir um þátttöku sína í deginum en mjög svipaða hlutfall dagforeldra 

mætti á námskeiðsdaginn og í síðustu könnun. Um fjórðungur tók ekki þátt í deginum sem 

er þó heldur lægra en var 2010.  

 

Mynd 11. Tókst þú þátt í síðasta námskeiðsdegi dagforeldra? 

Almennt voru dagforeldar ánægðir með námskeiðsdaginn líkt og kom fram í könnuninni 

2012 eða um 90%.  

